
ຜົນການດຳເນີນທຸລະກິດ
ບໍລິສັດ ຜະລິດ-ໄຟຟ້າລາວ ມະຫາຊົນ

ປະຈຳໄຕມາດ 3ການຜະລິດໄຟຟ້າ
ພະລັງງານໄຟຟ້າ ຂອງ
EDL-GEN ລື່ນຄາດໝາຍ
ບໍລິສັດ ຜະລິດ-ໄຟຟ້າລາວ ມະຫາຊົນ (ຜ-ຟຟລ) ມາເຖິງປະຈຸບັນ
ປະກອບດ້ວຍເຂື່ອນໄຟຟ້າທັງໝົດ 10 ແຫ່ງທີ່ຄຸ້ມຄອງເອງ. ໃນໄຕມາດ 3
ປີ 2024 ສາມາດຜະລິດກະແສໄຟຟ້າໄດ້ 1,000.35 GWh, ເຊິ່ງລື່ນ
ແຜນການທີ່ວາງໄວ້ 13.92% ແລະ ເພີ່ມຂຶ້ນ 5.87% ເມື່ອທຽບໃສ່ໄລຍະ
ດຽວກັນຂອງປີ 2023. 
ຜົນການດຳເນີນງານການຜະລິດຂອງ ຜ-ຟຟລ ໃນໄຕມາດ 3 ປີ 2024 ທີ່
ອອກມາດີນີ້ ເນື່ອງຈາກສະພາບດິນຟ້າອາກາດ ທີ່ມີຝົນຕົກຫຼາຍໂດຍ
ສະເພາະແຂວງພາກເໜືອ ແລະ ບໍລິເວນໂຄງການໃນເຂດອ່າງເກັບນໍ້າຂອງ
ເຂື່ອນ, ເກີນປະລິມານນ້ຳຝົນສະເລ່ຍ 10 ປີ ທີ່ຜ່ານມາ, ໄດ້ສົ່ງຜົນເຮັດໃຫ້
ທາງບໍລິສັດ ສາມາດບໍລິຫານຈັດການນໍ້າເຂົ້າໃນການຜະລິດໄດ້ດີຍິ່ງຂຶ້ນ
ລວມທັງເປັນຜົນດີໃຫ້ແກ່ບໍລິສັດໃນການວາງແຜນການຜະລິດພະລັງງານ
ໄຟຟ້ານ້ໍາຕົກໃນປີຕໍ່ໜ້າ. ສຳລັບໂຄງການຜູ້ຜະລິດໄຟຟ້າເອກະລາດ(IPPs)  
ທີ່ຜ-ຟຟລເຂົ້າຖືຫຸ້ນນັ້ນສາມາດຜະລິດກະເເສໄຟຟ້າໄດ້ 1,433.02 GWh
ຫລື ກວມເອົາ 98.84% ຂອງແຜນການ. 
ເຖິງຢ່າງໃດກໍ່ຕາມ, ຜົນການຜະລິດພະລັງງານໄຟຟ້າຂອງ ຜ-ຟຟລ ໃນໄຕ
ມາດ 3 ປີ 2024 ແມ່ນຍັງສູງກວ່າການຜະລິດພະລັງງານໄຟຟ້າໃນໄລຍະ
ດຽວກັນໃນປີ 2023, ເຊິ່ງສາມາດບັນລຸເປົ້າໝາຍໄດ້ 2,433.37 GWh ໃນ
ນີ້ແມ່ນລວມທັງເຂື່ອນໄຟຟ້າທີ່ ຜ-ຟຟລ ເປັນເຈົ້າຂອງເອງ 100% ແລະ
ໂຄງການ IPP ທີ່ ຜ-ຟຟລ ເຂົ້າຖືຮຸ້ນ, ເຊິ່ງເຫັນວ່າລື່ນແຜນການທີ່ຄາດໄວ້
ທີ່ 2,328.04 GWh ຫຼື ລື່ນແຜນ 4.52%. ຂອງແຜນການທັງໝົດ. 
ຜົນການດຳເນີນງານທີ່ພົ້ນເດັ່ນຂອງບໍລິສັດໃນໄລຍະນີ້ ໄດ້ສະແດງໃຫ້ເຫັນ
ເຖິງຄວາມມຸ່ງຫມັ້ນໃນການສົ່ງມອບພະລັງງານໄຟຟ້າທີ່ຫນ້າເຊື່ອຖື ແລະ
ຍື່ນຍົງຂອງບໍລິສັດ, ເຊິ່ງເປັນສິ່ງທີ່ຢັ້ງຢືນເຖິງຄວາມເປັນຜູ້ນຳໃນຂະແຫນງ
ໄຟຟ້າພະລັງນໍ້າຂອງບໍລິສັດ ໃນ ສປປ ລາວ. ຜ -ຟຟລ

